
                                                                                                                           

 Na osnovu člana 22 Statuta Brčko distrikta Bosne i Hercegovine („Službeni 

glasnik Brčko distrikta Bosne i Hercegovine“ broj 2/10 – prečišćeni tekst), Skupština 

Brčko distrikta Bosne i Hercegovine, na 27. redovnoj sjednici održanoj 25. februara 

2026. godine, usvaja 

 

ZAKON 
 O OTPISU NENAPLAĆENIH NOVČANIH POTRAŽIVANJA BRČKO 

DISTRIKTA BOSNE I HERCEGOVINE 
 

Član 1 
(Predmet) 

Zakonom o otpisu nenaplaćenih novčanih potraživanja Brčko distrikta Bosne i 

Hercegovine propisuje se otpis nenaplaćenih novčanih potraživanja na ime sporednih 

potraživanja za komunalne usluge koje su predmet regulisanja međusobnih odnosa 

između Javnog preduzeća za komunalne djelatnosti „Komunalno Brčko" d.o.o. Brčko 

distrikt BiH i Vlade Brčko distrikta BiH definisanih Odlukom o potraživanjima i 

dugovanjima za komunalne usluge zaključno sa danom 31. 12. 2007. godine broj 

predmeta: 01.1-13-060987/08 od 13. 11. 2008. godine. 

 

     Član 2 
(Definicija nenaplaćenog novčanog potraživanja) 

Nenaplaćeno novčano potraživanje je iznos nenaplaćenih zakonskih zateznih kamata 

za glavni dug koji je nastao po osnovu pruženih usluga za utrošenu električnu energiju, 

isporučenu vodu i odvoz smeća Odjeljenja za komunalne poslove, Pododjeljenja 

elektrodistribucija i Pododjeljenja vodovod i kanalizacija i Odjeljenja za javne poslove, 

Pododjeljenja čistoća, do 31. 12. 2007. godine, a čija visina prelazi iznos glavnog 

duga. 

Član 3 
(Način otpisa potraživanja) 

Nenaplaćena novčana potraživanja otpisuju se danom stupanja na snagu ovog 

zakona bez podnošenja zahtjeva dužnika. 

 

Član 4 
(Stupanje na snagu) 

Ovaj zakon stupa na snagu osmog dana od dana objave u Službenom glasniku Brčko 

distrikta BiH. 

 

Broj: 01-02-33-K/26 

Brčko, 25. 2. 2026. godine 

